
PELAKSANAAN INSENTIF KHAS  

KEPADA PENGUSAHA MENU RAHMAH 

 

PUTRAJAYA, 18 APRIL 2023 – Kementerian Perdagangan Dalam 

Negeri dan Kos Sara Hidup (KPDN) menyambut baik pengumuman oleh 

Yang Amat Berhormat Dato’ Seri Anwar bin Ibrahim, Perdana Menteri 

berkaitan pelaksanaan Insentif Khas kepada pengusaha Menu RAHMAH 

melalui pemberian diskaun khas di pasar raya-pasar raya terpilih 

bermula pertengahan bulan Mei 2023.  

 

2. Kementerian yakin melalui Insentif Khas ini, pengusaha-pengusaha 

Menu RAHMAH dapat terus menyediakan Menu RAHMAH kepada 

pengguna secara berterusan untuk jangka masa yang lebih panjang. 

Insentif ini juga dijangkakan akan menggalakkan lagi lebih ramai 

pengusaha restoran untuk menyertai Inisiatif Menu RAHMAH. 

 

3. KPDN akan memperluaskan Insentif Diskaun Khas Pengusaha 

Menu RAHMAH ini kepada pembekal-pembekal bahan mentah melalui sesi 

libat urus yang akan diadakan dalam masa terdekat. 

 

4. Oleh yang demikian, Kementerian ingin menyeru lebih ramai 

pengusaha untuk menyertai Inisiatif Menu RAHMAH dengan mendaftar di 

portal Menu RAHMAH (http://menurahmah.kpdn.gov.my) untuk 

mendapatkan inisiatif istimewa tersebut. 

 

5. Pelaksanaan Inisiatif Menu RAHMAH yang diterajui oleh KPDN 

sejak 31 Januari 2023 ini telah mendapat sokongan yang amat 

menggalakkan dengan penyertaan pengusaha makanan dan juga 

pengguna. Sehingga 15 April 2023, sebanyak 1,706 pengusaha Menu 

RAHMAH telah mendaftar di portal Menu RAHMAH dengan penyediaan 

menu makanan yang seimbang dan berkhasiat pada harga dibawah RM 

5.00. 

 

6. Untuk sebarang pertanyaan lanjut, pihak pemain industri dan orang 

ramai boleh menghubungi Sekretariat Perdagangan Pengedaran dan 

Industri Perkhidmatan (SPIP) di talian hotline 03- 8882 5881/ 5905 atau 

melalui emel kepada spip@kpdn.gov.my.  

 

YB DATUK SERI SALAHUDDIN AYUB,  

MENTERI PERDAGANGAN DALAM NEGERI DAN KOS SARA HIDUP, 

PUTRAJAYA, 18 APRIL 2023. 

### 

  

http://menurahmah.kpdn.gov.my/

LATAR BELAKANG  

  

Kementerian Perdagangan Dalam Negeri dan Kos Sara Hidup (KPDN) telah 

ditubuhkan pada 27 Oktober 1990. Matlamat penubuhan Kementerian 

adalah untuk menggalakkan pembangunan perdagangan dalam negeri yang 

berdaya maju, berdaya saing, dan berdaya mampan, khususnya di dalam 

sektor perdagangan pengedaran.  

  

Sektor perdagangan pengedaran adalah antara penyumbang utama KDNK 

negara dan ia bertindak sebagai benteng kestabilan ekonomi, terutama 

semasa situasi ekonomi luaran berada di dalam keadaan ketidaktentuan. 

Perdagangan pengedaran perlu kukuh bagi menampan sebarang 

ketidakstabilan dalam ekonomi negara.  

  

Dalam masa yang sama, Kementerian juga komited dalam melindungi 

kepentingan dan hak-hak pengguna. Ini termasuk membangunkan 

ekosistem pengguna dan peniaga yang bersifat melengkapi dan ke arah self-

regulated, seiring dengan aspirasi ke arah masyarakat negara maju. Ia 

diharapkan akan melahirkan pengguna dan peniaga yang matang dan 

beretika dalam berurusniaga, dan hasilnya adalah negara yang seimbang 

dari segi ekonomi dan sosial.  

  

Agensi di bawah KPDN:  

     

 


